
KOTA KINABALU: Akuarium dan
Muzium Marin Universiti Malaysia Sabah

(UMS) kini menjadi tarikan terbaru orang

ramai di negeri ini yang ingin melihat
lebih dekat lagi pelbagai spesies ikan dan
khazanah laut.

Konsep akuarium dan muzium marin
UMS itu walaupun sama seperti yang
terdapat di Waterworld di Langkawi,
Kedah dan Aquaria KLCC, Kuala
Lumpur, namun ia turut menempatkan

muzium yang menyimpan ikan lumba-
lumba dan penyu yang diawet serta

rangka tulang ikan paus.
Menurut  Penyelaras Program
Pendidikan  Marin,  Bahagian

Perhubungan Awam Akuarium dan
Muzium Marin UMS, Kennedy Aaron
Aguol, akuarium dan muzium marin
UMS ini yang dibuka Mac tahun lepas,
kini menempatkan kira-kira 150 hidupan
marin pesisir pantai dan laut dalam.

m Marin tarikan terbaru Sabah

Tiga akuarium menempatkan koleksi
ikan hiasan, Koleksi batu karang dan
terumbu batu karang dari Pulau Layang-
Layang, katanya kepada Bernamadisini.

Beliau berkata dua lagi akuarium
menyimpan koleksi ikan serta hidupan
marin pesisir pantai dan laut dalam dan
satu lagi akuarium menggambarkan
keadaan batu gua di laut dalam bersama
seekor ikan kerapu gergasi seberat 35
kilogram.-Bernama



